
Lei as ‘n leerproses ‘n Uitbundige groep Gr 6-leerders  het die geleentheid gehad om ‘n leierskapskamp mee te maak as deel van die keuring van prefekte vir 2027.

Uit die skoolhoof se pen

Assesserings om die draai

Beste Ouers en Voogde 

Ek het op ‘n dag ‘n merkwaardige storie 
oor ‘n baie siek kind gehoor. Volgens die 
dokters was sy kanse op oorlewing swak, 
en sy ouers het hulle vir die ergste uitkoms 
voorberei. Onder die besoekers wat die 
pasiënt in die hospitaal kom bemoedig 
het, was ‘n onderwyser van hom. Sy het 
besluit om hom iets eenvoudig maar 
grondig te neem: ‘n les oor die verskil 
tussen ‘n werkwoord en ‘n bywoord. 
Toe die kind belangstelling toon, het die 
onderwyser telkens teruggekeer. 

Mettertyd het die seun se toestand 
verbeter en het hy ten volle herstel. Toe 
iemand hom later vra of hy besef het 
hoe naby hy aan die dood was, was sy 
verbaasde antwoord: “‘n Onderwyser sal 

nooit ‘n sterwende kind van werkwoorde 
en bywoorde leer nie!”

Sien, indien dit met sorg uitgevoer word, 
kan selfs die kleinste take hoop gee en ‘n 
groot verskil maak. 

In 1 Samuel 3 lees ons van klein Samuel, 
wat die Here onder Eli se leiding gedien 
het. Al was hy net ‘n kind, het Samuel 
eenvoudige take in die tempel getrou 
uitgevoer. Daardie alledaagse werkies 
het daartoe gelei dat God ‘n uitsonderlike 
roeping aan Samuel toevertrou het. 

Dít is elke dag duidelik by Laerskool Gene 
Louw: uitnemendheid in gewone take 
lewer buitengewone resultate. 

Dankie vir u ondersteuning. Mag die res 
van die kwartaal produktief wees.

Die finale assesseringstydperk kruip al hoe nader en ons personeel is druk besig om te 
verseker dat alle leerders behoorlik voorbereid is. Omvattende hersieningsprogramme 
vorm deel van die kwartaalbeplanning, en ons bly daartoe verbind om elke leerder te 
help om na die beste van hul vermoë te presteer. Ons sien uit daarna om die vrugte te 
pluk van volgehoue inspanning, deursettingsvermoë en harde werk.



#GENIESROAR2026

CREATIVE 
SHOWCASE
Wanneer u skooldragaankope 
oorweeg, neem in ag dat ‘n nuwe 
ontwerp vir ons skoolsweetpak, wat 
hoofsaaklik in die Grondslagfase as 
uniform dien, binnekort bekendgestel 
sal word. 

Dit word geleidelik vanaf 2027 inge
faseer – dus sal niemand volgende 
jaar verplig word om die nuwe 
ontwerp aan te koop nie, en leerders 
sal steeds die bestaande ontwerp. 

Kultuurhoekie

UIT DIE SPORTKANTOOR
Die somersportprogram het op ‘n hoë noot afgeskop: ons skool het reeds 
uitmuntende resultate in atletiek, tennis en krieket by onlangse byeenkomste 
en toernooie behaal. Geluk aan hierdie presteerders en hul ouers, sowel as die 
toegewyde afrigters betrokke. Ons sien uit na wat die oorblywende twee weke 
van hierdie aksiebelaaide seisoen inhou.  

      RESULTATE Kliek hier vir die jongste atletiek-, tennis- en krieketuitslae, sowel 
      as die laaste netbaluitslae. 

TaalSTERRE SKITTER

Vlugvoetig Ons atlete het koning gekraai by die BD’s Top 10-byeenkoms in Bredasdorp verlede week – hulle het  
57 ander skole uitgestof deur die meeste punte volgens die ASA-tabelle aan te teken, en verskeie trofeë verower.

Redenaars Op 13-15 Oktober het ons Gr 6- en 7-spanredenaars onder die top
vyfspanne landswyd geëindig toe hullle in Buffelspoort aan ATKV-DigiSpanPraat 
deelgeneem het. Welgedaan aan elkeen. 
Vonk met woorde Die eindrondes van die Vonk met woorde-spelkompetisie het 
op 26 en 28 Oktober plaasgevind. In Gr 4 was Estienne du Plessis eerste, Maritz 
Stadler tweede en Hilda van Dyk derde. Die Gr 5-wenners was Alma du Plessis 
in die eerste plek, Shani Fookwe tweede en Carlynn Joubert derde. Mooi so! 
Musiekkonserte Die Grondslagfase en Intersenfase se musiekkonserte word 
op 9 November om 18:00 en 19:00 onderskeidelik in die saal aangebied. Almal is 
welkom – sluit gerus by ons aan vir ‘n spesiale fees van musiektalent. 

Hartlik geluk aan mnr. Johan van Zyl 
(Gr 7A3), wat as adjunkhoof van Laerskool 
Hermanus aangestel is. Hy sal in Januarie 
volgende jaar daar begin, dus neem ons 
darem nog nie afskeid nie…

Ons verwelkom amptelik vir me. Andrea 
Faiers, wat die leisels in Gr 4E3 oorgeneem 
het, en me. Minka Olivier, wat haar as 
assistent by die Grondslagfase aangesluit 
het. Ons wens hulle voorspoed toe en 
hoop dat hul tyd by ons skool lank en 
vervullend sal wees. 

Personeelnuus

Die South African Council for English 
Education (SACEE) bied elke jaar 
verskeie programme, kompetisies 
en uitdagings aan om geskrewe en 
gesproke Engels in skole regoor die 
land te bevorder en te verbeter. 

Ons was verheug om te hoor dat 
Lené Gey van Pittius in Gr 7 (links 
onder) vanjaar brons toegeken is 
in SACEE se kortverhaalkompetisie, 
terwyl Cherie Taylor in Gr 4 (regs)  
die tweede plek landswyd behaal 
het in die taaluitdaging – uit 6 000 
inskrywings. Dít wil gedoen wees! Sprekers van die eerste water Redenaars Luan Kruger, Hendré de Jongh, Ernst Vosloo en Joshua Ferreira  

spog met nóg ‘n stel medaljes ná hul onlangse sege in die nasionale eindronde van die Con Spirito-kompetisie.

https://drive.google.com/file/d/1BVDzNmyK3G1joh6gXIBXPAAKDEj6w2wN/view?usp=drive_link
https://drive.google.com/file/d/1mKxXa8TAC4EYPZtmaus4Y1BHlJyie5Jn/view?usp=drive_link
https://drive.google.com/file/d/1UkQ0q545kz__IlinP31XnMTFO2IHzxDM/view?usp=drive_link
https://drive.google.com/file/d/1KY1eS02EzT2hg5P4zUZT-5mYMKjjlpCM/view?usp=drive_link

